He rauemi aromatawai ā-roto Hauora 2.1B v1 mō te Paerewa Paetae 91790
TĀ TE ĀKONGA WHĀRANGI

He mahi whakamahere anake
Paerewa Paetae Hauora 91790: Te whakaahua i tētahi āhuatanga matatika me te pānga ki te hunga taiohi
Te Kaupapa Ako: Hauora 2.1B v1
Te Ingoa o te Rauemi: Waipiro rorirori
Whiwhinga: 4
Tohutohu mā te Ākonga
Te Horopaki

He maha tonu ngā pōauautanga me ngā pēhitanga kei runga i ngā pokohiwi o tēnā, o tēnā ki tēnei ao hurihuri. Ko tētahi take nui kua puta i aua pēhitanga, i aua pōuauatanga, ko te taraiwa porohaurangi. E hia kē tāngata, e hia kē taiohi kua hāmenetia nā runga i te pōhēhē me te whakaaro nenekara ki ngā āhuatanga matatika me tōna pānga ki te taraiwa porohaurangi. I ngā tau tekau kua taha ake nei e hia kē ngā taiohi kua mate, kua whakamate rānei i ētahi atu nā ēnei mahi rorirori.  
Ko tāu mahi he whakarite i tētahi whakaaturanga mō ngā āhuatanga matatika e pā ana ki te taraiwa porohaurangi me te pānga ki te hunga taiohi. 
Ka aromatawaitia koe i runga anō i tō āhei ki te tūhura i ngā āhuatanga matatika o te taraiwa porohaurangi me te arotake i te whaihua o ngā rautaki hei hiki i te noho ora o te hunga taiohi.
Mā kōrua ko tō kaiako e whiriwhiri te āhua o te whakaaturanga, mehemea he kauhau, he pūrongo, he whakaaturanga matihiko, he kiriata, he aha atu rānei. 
Hei Mahi 1: Ko te rangahau
1 Rangahaua ngā tatauranga me ngā kōrero mō te kaupapa taraiwa porohaurangi.  Āta whakaarohia ēnei pātai:
· He aha ngā raraunga, ā, he aha te hāngaitanga ki te hunga taiohi? 
· He aha ngā painga me ngā uauatanga?

· He aha ngā kaupapa nui e karapoti ana i te kaupapa taraiwa porohaurangi?

· He aha te hononga o aua kaupapa ki ngā whakaaro matatika?

· He aha rā te take kei te pēnei te porihanga?

· He kaupapa Māori, he take Māori tēnei? He aha ai?

· He ahurea waipiro kua tipu ake ki Aotearoa. He aha ngā āhuatanga matatika e karapoti nei i tēnei ahurea?

· He aha ngā tikanga matatika me tōna pānga ki te taraiwa porohaurangi?

· He aha te hāngaitanga o ngā āhuatanga matatika ki te hunga taiohi?
Hei Mahi 2: Ko te whakaaturanga
1 Āta whakaarohia ēnei pātai:

· He aha ngā tino kōrero i hua ake ai i te rangahau me mau ki te whakaaturanga?
· He māmā te kite atu i ngā tino kōrero i te whakaaturanga? Kāore ētahi i ngaro?

· Ko wai te hunga e hiahia ana koe kia whakarongo mai, kia mātakitaki mai i te whakaaturanga? Mā wai te whakaaturanga?

· Āe rānei e hāngai ana ngā kōrero ki taua hunga?
· Āe rānei e whakaatu ana i ngā āhuatanga matatika o te taraiwa porohaurangi?

· E whakamārama ana anō hoki i te pānga ki te hunga taiohi?

2 Whakaritea tō whakaaturanga.
Taunakitanga: Hauora 2.1B Waipiro rorirori
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakaahua i:

· ngā tirohanga rerekē, tika mai rānei, hē mai rānei, ki tētahi āhuatanga matatika

· ngā pānga papai me ngā pānga kikino ki te hunga taiohi

· ngā rautaki hei hiki i te noho ora o te hunga taiohi mō te wāhi ki tētahi āhuatanga matatika.
	Ka whakamārama i: 

· ngā take i rerekē ai ngā tirohanga ki tētahi āhuatanga matatika

· ngā pānga wā poto me ngā pānga wā roa ki te hunga taiohi.

	Ka arotake i te whai pānga o ngā rautaki hei hiki i te noho ora o te hunga taiohi mō te wāhi ki tētahi āhuatanga matatika, ā, ka tautoko hoki ki ngā kōrero taunaki.

